
I. АЗИЙН ЭМЭГТЭЙЧҮҮДИЙН САНГИЙН ТУХАЙ  
 
Азийн Эмэгтэйчүүдийн Сан (АЭС) нь эмэгтэйчүүд, охид​1​, транс​2​, интерсекс                 
хүмүүсийн хүний эрхээ эдлэх боломжийг нэмэгдүүлэх, бэхжүүлэхэд нь               
дэмжлэг үзүүлэх зорилготой бүсийн эмэгтэйчүүдийн сан юм. Өмнөд Ази дахь                   
орон нутгийн жижиг байгууллагуудад шаардлагатай нөөц дутмаг байдаг               
асуудлыг шийдвэрлэх зорилгоор анх 2004 онд Өмнөд Азийн Эмэгтэйчүүдийн                 
сан (ӨАЭС) нэртэйгээр байгуулагдсан. ӨАЭС нь 2018 онд Ази тивийн 18 орны                       
хэмжээнд эрхэд суурилсан үйл ажиллагааг санхүүжүүлэх өргөтгөсөн             
зорилготойгоор Азийн Эмэгтэйчүүдийн Сан болон өөрчлөгдсөн юм.  
 
Бид Ази тив дэх эмэгтэйчүүд, охид, транс, интерсекс хүмүүсийн эрхийн төлөө                     
ажилладаг активист болон бүлгийг дэмжих, бүс нутаг дахь зорилтот бүлгийн                   
эрхийг хамгаалахад шаардлагатай нөөц хязгаарлагдмал байдлыг шийдвэрлэх,             
болоод эмэгтэйчүүд, охид (18-24 насны), транс, интерсекс хүмүүсийн өөрсөдөө                 

1 АЭС “охид” хэмээх тохиромжтой, хүлээн зөвшөөрөгдсөн тодорхойлолт        
байхгүй хэмээн үздэг. АЭС нь охидыг дараах хоёр түвшинд дэмжин          
ажилладаг. Үүнд: 18-24 насны охидын өөрөө удирдлагын бүлэгт шууд         
санхүүжилт олгох, 13 ба түүнээс дээш насны охид, эмэгтэйчүүдийн         

эрхийг хамгаалах үйл ажиллагааг дэмжих.  

2 АЭС нь “Tранс” гэсэн нэр томъёог дэлхий дахинд болон бүс нутгийн            
хэмжээнд жендэр айдентити болон хүмүүсийн хүйсийн баримжаа       
илэрхийллийн олон янзат байдлыг багтаасан ойлголт гэж үздэг.        
АЭС нь трансфеминь, трансмаскулинь, күийр, нонбайнари болон       
хүйсийн хувьд хэвшмэл байдалд үл багтах зэрэг транс хүмүүсийн         
эрхийг дэмждэг.  

санаачилж, хэрэгжүүлж, манлайлсан стратеги, үйл ажиллагааг дэмжих гол               
зорилготой юм. Бид эмэгтэйчүүд, охид транс, интерсекс хүмүүсийн эрхийн                 
төлөө, өөр өөрийн орчин нөхцөлдөө ажиллаж буй түншлэгчиддээ санхүүгийн                 
дэмжлэг үзүүлэн ажилладаг. Үүний зэрэгцээ, бид үндэсний, дэд бүсийн нөхцөл                   
байдлын улмаас, эмэгтэйчүүд, охид, транс, интерсекс хүмүүсийн онцлог               
хэрэгцээ, эрхийн төлөө бүсийн хэмжээнд ажиллахаар зорьж буй.  
 

II. БИДНИЙ ЭРХЭМ ЗОРИЛГО 
 
Азийн Эмэгтэйчүүдийн Сан нь бүс нутагтаа феминист филанторпийг               
хөгжүүлэх, энэ чиглэлээр манлайлах; хувь хүн, бүлэг, сүлжээдийг дэмжих                 
замаар тэдний үйл ажиллагааны тогтвортой байдлыг хангахын тулд нөөцийг                 
үр дүнтэйгээр хуваарилах; энэ салбарт нөлөөлөл, манлайлал, түншлэл, хамтын                 
ажиллагааны чадвахийг бэхжүүлэхэд чиглэн ажилладаг. Бидний эрхэм             
зорилго бол Ази тивд эмэгтэйчүүд, охид, транс, интерсекс хүмүүсийн эрхийг                   
бодит болгох юм.  
 
III. ТӨСЛИЙН УРАЛДААН 

 
Уг төслийн уралдаан нь ​2021 оны 4 дүгээр сарын 2 өдөр хүртэл нээлттэй                         
байна. Азийн 17 оронд​3 эмэгтэйчүүд, охид, транс, интерсекс хүмүүсийн эрхийн                   
чиглэлээр үндэсний болон орон нутгийн хэмжээнд үйл ажиллагаа явуулдаг                 
бүлэг, байгууллага, сүлжээ болон активистууд уралдаанд оролцох боломжтой. 
 
Өргөдлийн багцад дараах материалууд багтсан. Үүнд: 

● Төслийн санал боловсруулах загвар 
● Төсвийн загвар 
● Шаардлагатай баримт, бичгүүдийг шалгах хуудас 
● Уралдааны удирдамж (энэхүү баримт бичиг) 
● ЭАС-ийн Тэтгэлэг олгох хөтөлбөртэй холбоотой түгээмэл асуулт хариулт 

 

3 Бангладеш, Бутан, Камбож, Энэтхэг, Индонез, Бүгд найрамдах        
ардчилсан Лаос, Малайз, Мальдив, Монгол, Мьянмар, Непал, Пакистан,        

Филиппин, Шри Ланк, Тайланд, Зүүн Тимор болон Вьетнам.  

Багц материалыг ​www.womensfundasia.org/SFMCall хуудсаас татаж авах           
боломжтой. 
 
Өргөдлийн багц нь Англи болон дараах 10 хэлээр боловсруулагдсан байгаа.                   
Үүнд: Индонезийн Баха, Бангла, Филлипино, Хинди, Монгол, Непал, Синхал,                 
Тамил, Тай, Вьетнам хэл болно. Мөн өргөдөл гаргагч нь Англи хэл дээрх маягт                         
дээр Бахаса Малай, Бирм, Зонха, Кхмер, Лао, Тетум, Урду хэлээр бичин                     
хариугаа ирүүлэх боломжтой.  
 
Өргөдлийг цахимаар болон и-мэйлээр илгээх боломжтой. Цахим өргөдлийн               
маягт нь зөвхөн Англи хэл дээр байгаа бөгөөд зөвхөн Англи хэлээр илгээгдэх                       
юм. Иймд та дээр дурьдсан бусад хэлээр бичсэн бол өргөдлийн маягтыг татан                       
аваад ​applications@wf-asia.org​ ​хаягаар заасан хугацаанд багтаан илгээнэ үү.  
 
Та бүхэн өргөдлийн маягтаа бөглөж эхлэхийн өмнө ​Түгээмэл асуулт                 
хариултыг​ уншиж, танилцаарай.  
 
Төслийн санал хүлээн авах эцсийн хугацаа Шри Ланкийн цагаар 2021 оны                     
4 сарын 2-ны 24 цаг/GMT+5:30. Уг уралдаан нээлттэй байх хугацаанд танд                     
ямар нэгэн асуулт байвал ​applications@wf-asia.org хаягт, “SFM Call 2021”                 
гэсэн гарчигтайгаар илгээгээрэй.  
 
IV. ФЕМИНИСТ ХӨДӨЛГӨӨН БЭХЖҮҮЛЭХ ХӨТӨЛБӨРИЙН ТУХАЙ  

 
Энэхүү тэтгэлэг олгох хөтөлбөрийн хүрээнд АЭС нь эмэгтэйчүүд, охид (18-24                   
насны), транс болон интерсекс хүмүүсийн эрхийн төлөө орон нутаг, бүс,                   
үндэсний хэмжээнд ажилладаг активист, бүлэг болон сүлжээдэд дэмжлэг               
олгодог.  
 
Энэхүү хөтөлбөрийн хүрээнд олгож байгаа тэтгэлэгүүд нь дараах нийтлэг                 
агуулгатай байдаг. Үүнд: 

● Бүс нутаг дахь эмэгтэйчүүд, охид (18-24 насны), транс, интерсекс                 
хүмүүсийн эрхийн төлөөх ялангуяа шийдвэр гаргах, байгууллага, дуу               
хоолой болох зэрэг үйл ажиллагаа нь эрхэд суурилсан хандлага,                 
феминист зарчмыг түгээн дэлгэрүүлэхэд чиглэсэн байх;  

● Эмэгтэйчүүд, охид (18-24 насны), транс болон интерсекс хүмүүсийн               
манлайллыг тэр дундаа хоёрдугаар шугамын манлайллыг​4 бэхжүүлэх             
болоод  

● Орон нутаг, бүс, үндэсний хэмжээнд ажилладаг бүлгүүд, активистуудын               
хоорондын сүлжээ хамтын ажиллагааг бий болгох.   
 

V. ГАЗАР ЗҮЙН ХАМРАХ ХҮРЭЭ 
 
Уг төслийн уралдаан нь Азийн 17 орныг хамарна: 

● Өмнөд Ази:​ Бангладеш,Бутан, Энэтхэг, Пакистан, Малдив, Непал, болон 
Шри Ланк  

● Зүүн болон зүүн өмнөд Ази: ​Камбож, Индонези, Бүгд Найрамдах 
Ардчилсан Лаос, Малайз, Монгол, Мяньмар, Филлипин, Тайланд, Зүүн 
Тимор, болон Вьетнам. 

 
VI. ТАВИГДАХ ШАЛГУУР 
 
УГ ТӨСЛИЙН УРАЛДААНД ХЭН ОРОЛЦОЖ БОЛОХ ВЭ? 
 
Уг төслийн уралдаанд эмэгтэйчүүд, охид (18-24 насны), транс болон интерсекс                   
хүмүүсийн эрхийн чиглэлээр орон нутаг, бүс, үндэсний хэмжээнд үйл                 
ажиллагаа явуулдаг активист, бүлэг, болон сүлжээд оролцох боломжтой.               
Дэлхий дахинд мөн дэлхийн аль нэг бүс нутагт үйл ажиллагаагаа явуулдаг                     
байгууллага, сүлжээд мөн Феминист/Эмэгтэйчүүдийн/Транс/Интерсекс сангууд         
энэхүү тэтгэлэгт хөтөлбөрт хамрагдах боломжгүй.  

Хэрэв та бүхэн Дэлхий дахинд мөн дэлхийн аль нэг бүс нутагт үйл                       
ажиллагаагаа явуулдаг 50,000 ам.доллараас их жилийн төсөвтэй байгууллага,               
сүлжээ эсвэл Феминист/Эмэгтэйчүүдийн/Транс/Интерсекс сан бол манай           
Өмнөдөөс манлайлах нь 2021-22 ​хөтөлбөрийн тавигдах шалгуурыг сонирхоно               
уу.  

4 Хоёрдугаар шугамын манлайлагчид нь манлайлагчид болон олон        

нийтийн хоорондох гүүрболонажиллаж,мэдээлэлдамжуулдаг “хөрсөн        

дээр” чухал үүрэг гүйцэтгэдэг хүмүүс (Орч.). 

Дараах БҮХ шалгуурыг хангаж байгаа байгууллага болон сүлжээ нь                 
Феминист хөдөлгөөн бэхжүүлэх хөтөлбөрт оролцох боломжтой:  
 
1. Дараах 17 орны аль нэгт байрладаг байх: Бангладеш, Бутан, Камбож,                   

Энэтхэг, Индонез, Бүгд найрамдах ардчилсан Лаос, Малайз, Мальдив,               
Монгол, Мьянмар, Непал, Пакистан, Филиппин, Шри Ланк, Тайланд, Зүүн                 
Тимор, Вьетнам. 

2. Байгууллагын алсын хараа, эрхэм зорилго, үйл ажиллагаа нь эмэгтэйчүүд,                 
охид, транс, интерсекс хүмүүсийн эрхийг хамгаалах, бэхжүүлэхэд голлон               
чиглэсэн байх.  

3. Феминист зарчим болон эрхэд суурилсан хандлага баримталдаг байх.  
4. Байгууллагын жилийн төсөв нь 50,000 ам.доллар эсвэл түүнээс илүүгүй                 

байх. 
5. Тухайн байгууллагыг эмэгтэйчүүд, охид (18-24 насны), транс, интерсекс хүн                 

удирддаг байх. Өөрөөр хэлбэл:  
a. Удирдах зөвлөл болон ажлын албыг аль алиныг нь эмэгтэйчүүд,                 

охид (18-24 насны), транс, интерсекс хүн удирддаг байх. 
b. Удирдах зөвлөл болон ажлын алба аль алиных нь 60 хүртлэх хувь нь                       

эмэгтэйчүүд, охид (18-24 насны), транс, болон интерсекс хүн байх. 
6. Дараах шинжүүдийг АГУУЛААГҮЙ БАЙХ: 

a) Үр хөндөлт, биеэ үнэлэлт, болон ЛГБТИК олон нийтийг 
эсэргүүцэх, мөн “дайран аврах” зэрэг стратеги ашигладаг 
бүлгүүд; 

b) Нэн тэргүүний зорилго нь үйлчилгээ хүргэх, хүмүүнлэгийн             
тусламж, хандив болон бичил зээл, орлого нэмэгдүүлэх,             
боловсрол, сургалтын тэтгэлэг олгох, бичиг үсэг эзэмшүүлэх,             
болон ур чадвар олгох зэрэг ядуурлыг бууруулах хөтөлбөр               
хэрэгжүүлэгч бүлгүүд; 

c) Сонгууль болон сонгуулийн компанит ажилтай шууд болон             
шууд бусаар холбоо, хамааралтай бүлгүүд;  

d) Улс төрийн нам болон төрийн байгууллагуудтай шууд холбоо               
бүхий бүлгүүд. Хүсэлтээ ирүүлж байгаа байгууллагын Удирдах             
зөвлөл болон ажилтнуудыг удирдан манлайлж буй хүн нь               
ажлын болон хувийн шугамаар улс төрийн намын             

5 
 



 

гишүүнчлэлтэй мөн төрийн албан хаагч байж болохгүй гэдгийг               
анхаарах.   

e) Шашны байгууллага эсвэл шашинд үндэслэсэн бүлэглэлтэй           
шууд холбоо, хамааралтай бүлгүүд; 

f) Бизнесийн/ашгийн төлөө бүлгүүд; 
g) Боловсрол/шинжлэх ухааны байгууллагууд, эсвэл тэдэнтэй         

холбоо хамааралтай бүлгүүд; 
h) Олон улсын байгууллагуудын (ASEAN, SAARC болон НҮБ-ын             

байгууллагууд зэрэг) салбар, төлөөлөгчийн газар мөн Global             
North буюу хөгжингүй орнуудад байрладаг олон улсын             
байгууллагууд; 

i) Дэлхий дахинд эсвэл бүс нутгийн хэмжээнд үйл ажиллагаагаа               
явуулдаг байгууллага, сүлжээ;  

j) Эмэгтэйчүүдийн сан, Транс сан, Интерсекс сан болоод ямар               
нэгэн санхүүжилт олгодог байгууллага биш байх. 

 
Дараах БҮХ шалгуурыг хангаж байгаа активист хувь хүн хөтөлбөрт                 
оролцох боломжтой:  
 

1. Охид (18-24 насны), эмэгтэйчүүд, транс мөн интерсекс хүмүүсийн               
аль нэгнийх нь төлөөлөл байх. 

2. Дараах 17 орны аль нэгэнд оршин суудаг, тухайн улсын иргэн                   
байх: Бангладеш, Бутан, Камбож, Энэтхэг, Индонез, Лаос, Малайз,               
Мальдив, Монгол, Мьянмар, Непал, Пакистан, Филиппин, Шри             
Ланк, Тайланд, Зүүн Тимор, Вьетнам.  

3. Үндэсний болон бүс нутгийн хэмжээнд эмэгтэйчүүд, охид, транс,               
интерсекс хүмүүсийн болон бусад хүний эрхийн хөдөлгөөнүүдтэй             
шууд холбоотой байж эдгээр хүний эрхийн асуудлаар ажилладаг               
байх.  

4. Төрийн албан хаагч мөн/эсвэл улс төрийн намын гишүүн, албан                 
тушаалтан биш байх. 

 

БИД ХЭНД САНХҮҮЖИЛТ ОЛГОДОГГҮЙ ВЭ?  

Азийн эмэгтэйчүүдийн сан нь дараах үйл ажиллагааг санхүүжүүлдэггүй: 
1. Бичил зээл, санхүүжилт болон бусад орлого нэмэгдүүлэх үйл 

ажиллагаанууд; 
2. Сургалтын тэтгэлэг болон санхүүжилт; 
3. Эрүүл мэндийн  хуаран ажиллуулах зэрэг үйлчилгээ үзүүлэх үйл 

ажиллагаанууд; 
4. Сонгуулийн компанит ажил, сонгуулийн үйл явц, сонгуулийн явцад нэр                 

дэвшигчийг дэмжих болон эсэргүүцэх, улс төрийн нам болон хувь нэр                   
дэвшигчийг санхүүжүүлэх (бие даан нэр дэвшигч байсан ч гэсэн) зэрэг                   
шууд болон шууд бусаар сонгууль болон улс төрийн намд түшиглэсэн                   
улс төрийн үйл ажиллагаанууд; 

5. Газар худалдан авах эсвэл барилгын ажил; 
6. Онцгой байдлын болон гамшгийн үеийн санхүүжилт; 
7. Шинжлэх ухааны буюу академик судалгаа; 

 
VII.   ТЭТГЭЛЭГИЙН ХАМРАХ ХҮРЭЭ 
 
ТЭТГЭЛЭГИЙН ХЭМЖЭЭ: 

● Албан байгууллагад олгох тэтгэлэгийн хэмжээ нь 6 сар эсвэл 1 жил                     
хүртлэх хугацаанд 5,000 – 10,000 ам.доллар байна. [Санамж: Өмнө нь                   
АЭС-аас тэтгэлэг авч байгаагүй албан байгууллагад олгох тэтгэлэгийн               
хэмжээ 7,000 ам.доллараас илүүгүй байна.] 

● Хувь хүнд олгох тэтгэлэгийн хэмжээ нь 6 сар эсвэл 1 жил хүртэл                       
хугацаанд 5,000 ам.доллараас илүүгүй байна.  

 
ТЭТГЭЛЭГИЙН ТӨРӨЛ: 
Албан байгууллага, бүлэг, болон сүлжээд нь байгууллагын болон хөтөлбөрийн                 
гэсэн хоёр төрлийн аль нэгээр нь өргөдлөө ирүүлнэ: 

● Байгууллагын: ​Энэ төрөл нь цалин, түрээс, аудитын хөлс болон үйл                   
ажиллагааны бусад зардал зэрэг байгууллагын болон захиргааны             
зардлыг багтаана. Мөн байгууллагын тэтгэлэг нь одоо хэрэгжиж эсвэл                 
шинээр хэрэгжүүлэх гэж байгаа хөтөлбөрийн санхүүгийн дутагдлыг             
нөхөхөд зориулагдах боломжтой.  

● Хөтөлбөрийн: ​Энэ төрөл нь одоо хэрэгжиж байгаа эсвэл шинээр                 
хэрэгжүүлэх тодорхой төсөл, хөтөлбөрийг дэмжихэд зориулагдана.  

 
Хувь хүмүүс зөвхөн ​хөтөлбөрийн төрлөөр төслийн уралдаанд оролцох               
боломжтой.  
 
ТЭТГЭЛЭГИЙН ХУГАЦАА:  
Хувь хүн, албан байгууллага нь 6 сар эсвэл 1 жил гэсэн хугацааны аль нэгээр 
төслийн уралдаанд оролцоно.  
 
VIII.  ТЭТГЭЛЭГТ ХӨТӨЛБӨРИЙН ТЭРГҮҮЛЭХ ЧИГЛЭЛ  
 
БИД ЯМАР ӨРГӨДЛИЙГ НЭН ТЭРГҮҮНД ДЭМЖДЭГ ВЭ?  

1. Хөдөлгөөн бэхжүүлэх замаар өөрсдийн эрхийг бодит, тогтвортой болгох               
үйл ажиллагаа явуулдаг.  

2. Хүнд нөхцөлд үйл ажиллагаа явуулдаг мөн/эсвэл нөөцөөс хүртэх               
боломж хязгаарлагдмал.  

3. Үйл ажиллагаандаа феминист, эрхэд суурилсан, салбар дундын             
(intersectional) хандлагыг баримталдаг.  

4. Өөрийн удирдлагын буюу тухайн бүлгийн манлайлагч нь зорилтот хүн                 
амынхаа төлөөлөл байдаг.  

 
БИДНИЙ ТЭРГҮҮЛЭХ ЧИГЛЭЛ ЮУ ВЭ? 
Азийн Эмэгтэйчүүдийн Сан нь эдийн засаг, нийгэм, соёл, иргэний болон улс                     
төрийн эрхүүд харилцан холбоотой бөгөөд эдгээр эрхийн зөрчил,               
хязгаарлалтын эсрэг байгууллагууд зогсолтгүй ажилласаар байх ёстой хэмээн               
итгэдэг. Бид аливаа арга хэмжээ нь олон түвшинд явагддаг бөгөөд салбар                     
дундын хамтын ажиллагаа, уялдаа холбооны үр дүнд бий болдог болохыг                   
бүрэн хүлээн зөвшөөрдөг. АЭС нь дараах тэргүүлэх чиглэлтэй: 
 
1. Феминист дуу хоолойг бэхжүүлэх​: Хүмүүсийн санаачлагаар бий болсон               

феминист манлайлал болон хөдөлгөөнийг бэхжүүлэх, дэмжих нь үргэлж               
бидний тэргүүлэх чиглэл байсаар ирсэн. Өнгөрсөн хугацаанд олгосон               
тэтгэлэгүүд нь байгууллагыг бэхжүүлэх, бүлэг болон тэдний ажилладаг хүн                 
амыг чадавхжуулах, орон нутгийн иргэдийг идэвхижүүлэх, аян, судалгаа,               
нөлөөллийн болон хүрч очих үйл ажиллагааг дэмжихэд зориулагдсан.  

2. Хууль, эрх зүйн үйлчилгээний хүртээмж: ​Бид олон нийтийн хууль, эрх                   
зүйн мэдлэг ойлголтыг нэмэгдүүлэх, даван туулагчид өмгөөлөгчтэй байх,               
шүүхээр асуудлаа шийдвэрлүүлэх механизм, гарцыг бий болгох, эмэгтэй               
паралегалуудыг сургах, эмэгтэй хуульч, эрх зүйчдийг дэмжих зэргээр               
эмэгтэйчүүд, охид, транс, интерсекс хүмүүсийн хууль, эрх зүйн               
үйлчилгээний хүртээмжийг нэмэгдүүлэхэд чиглэсэн санаачлагуудыг         
дэмждэг. 

3. Хараат бус байдал, шийдвэр, болон бэлгийн эрх: ​Бид эмэгтэйчүүд, охид,                   
транс, интерсекс хүмүүсийн бие махбодийн халдашгүй байдал, шийдвэр,               
бэлгийн эрхийн төлөөх санаачлагыг дэмждэг. Тэргүүлэх чиглэл маань               
хүүхдийг болон хүчээр гэрлүүлэх, залуу эмэгтэйчүүдийн манлайлал,             
сонголтод чиглэсэн үйл ажиллагааг дэмждэг байсан бөгөөд одоогоор ЛБТ                 
эрх, үр хөндүүлэх эрх, бэлгийн болон нөхөн үржихүйн эрхийн чиглэлээр                   
үйл ажиллагаа явуулдаг бүлгүүдийг хамран өргөжөөд байна.  

4. Хөдөлгөөн ба Хөдөлмөр: ​Бид эмэгтэйчүүд, охид, транс, интерсекс               
хүмүүсийн аюулгүй шилжин суурьших, эдийн засгийн шударга ёс, мөн                 
хөдөлмөр эрхлэхтэй холбоотой эрхүүдэд чиглэсэн үйлчилгээ, үйл             
ажиллагааг дэмждэг. Ялангуяа бэлгийн хөдөлмөр, хувцасны үйлдвэр,             
цайны тариалан, гэрийн ажил, болон шилжин ирэгчийн хөдөлмөр зэрэг                 
эмзэг, албан бус, ялгаварлан гадуурхагддаг салбарт ажиллаж байгаа               
эмэгтэйчүүдэд онцгойлон анхаардаг.  

5. Хүрээлэн буй орчны шударга ёс: ​Бид нөөц, баялгийн менежмент,                 
гамшгийн эрсдлийг бууруулах болон даван туулах, цаг уурын өөрчлөлт,                 
тогтвортой хөгжлийн салбарт феминист манлайллын хэрэгцээ байгаа             
гэдгийг ухамсарладаг. Иймээс эмэгтэйчүүд, охид, транс, интерсекс             
хүмүүсийн байгалийн баялагтай холбоотой эрхүүдийг баталгаажуулахад           
чиглэсэн, ингэхдээ хөгжлийн бэрхшээлтэй эмэгтэй, фермер эмэгтэй,             
хувцасны үйлдвэрийн ажилтан болон уугуул мөн Adivasi эмэгтэй зэрэг олон                   
янзат бүлгийн эмэгтэйчүүдэд чиглэсэн үйл ажиллагааг дэмждэг. Энэ жил                 
бид цаг уурын өөрчлөлтийг сааруулах, дасан зохицох чиглэлээр ажилладаг                 
эмэгтэйчүүдийн дуу хоолой, манлайлал, даван туулах чадварыг             
бэхжүүлэхэд чиглэсэн өргөдөлийг онцгойлон урьж байна. 

6. Онцгой асуудлууд: ​Өмнө дурьдсан 5 сэдэвт хамааралгүй боловч бүс нутагт                   
сүүлийн үеийн нөхцөл байдалтай холбоотойгоор үүссэн эмэгтэйчүүд, охид,               
транс, интерсекс хүмүүсийн эрхтэй холбоотой тусгайлсан асуудлууд энэ               
сэдэвт хамаарна. Гэхдээ энэхүү уралдаан нь КОВИД-19 цар тахалтай                 

холбоотой онцгой байдлын тусламж үзүүлэхэд чиглээгүй гэдгийг анхаарна               
уу.  

 
IX. МАТЕРИАЛЫГ ХЯНАН ҮЗЭХ БОЛОН СОНГОН ШАЛГАРУУЛАХ ҮЙЛ ЯВЦ  
 
Азийн эмэгтэйчүүдийн сан төслийн санал хүлээн авах сүүлчийн хугацаанаас                 
хойш материалуудыг хянан үзэх, сонгон шалгаруулахад 5 сар зарцуулдаг. Мөн                   
бид тэтгэлэг олгох шийдвэрийг экспертүүдийн багийн дэмжлэгтэйгээр             
гаргадаг. 
 
Та бүхэн дараах зүйлсийг анхаарна уу: 
1. АЭС нь төслийн сүүлийн хугацаа буюу 2021 оны 4 сарын 2-ноос хойш                       

тэтгэлэгийн санал хүлээн авсан тухай мэдэгдэл илгээх болно. 
2. Зарим тохиолдолд төслийн шалгаруулалтын үед ярилцлага авдаг. 
3. Сонгон шалгаруулалтад цааш оролцох боломжгүй болсон өргөдөл             

гаргагчид аль нэг үе шатанд мэдэгдэл хүргүүлнэ. Шалгарсан тэтгэлэг                 
авагчидтай 2021 оны 9 дүгээр сарын дунд гэхэд холбоо барина.  

4. Тэтгэлэгийн хэмжээг АЭС эцэслэн тогтоох ба үүнд шалгарсан нийт төслийн                   
тоо болон санхүүжилтийн хэмжээ нөлөөлнө гэдгийг мөн анхаарна уу.  

 
АЭС-ийн Тэтгэлэг олгох хөтөлбөртэй холбоотой түгээмэл асуулт хариултаас 

нэмэлт мэдээлэл авна уу. Хэрэв танд ямар нэгэн асуулт байвал бидэнтэй 
applications@wf-asia.org​ хаягаар “SFM Call 2021 - 22 Inquiry” гэсэн 

гарчигтэй захидал бичин холбогдоорой.  
 

Хэрэв та цаашид зарлагдах төслийн уралдааны талаар шинэ мэдээлэл авч 
байх хүсэлтэй бол АЭС-ийн сонинд ​энэ ​холбоосоор бүртгүүлнэ үү.  

